
Тақриз
ба автореферати диссертатсияи Асоева Бунафша Ҷумаевна дар мавзуи 
“Вижагиҳои луғавию маъноӣ ва сарфии “Зафарномаи Хусравй” барои 
дарёфти дараҷаи илмии номзади илмн филология аз рӯйи ихтисоси 
10.02.01. - Забони тоҷикӣ.

Инкишофи забони адабии имрӯзаи тоҷикй дар он сурат мукамал хоҳад 
шуд, ки осори пургановати давраҳои гуногуни таърихи инкишофи забони 
тоҷикӣ омӯхта шавад. Марҳилаҳои инкишофи забони тоҷикӣ дар осори 
илмию адабию таърихӣ ва лексикографӣ мундариҷ аст. Баррасии илмии ҳар 
як асаре, ки дар давраи классикии тараққиёти илму адабамон рӯйи кор 
омадаанд, барои ташаккули ҳаматарафаи забони имрӯзаи тоҷикӣ мусоидат 
мекунад.

Ҳоло дар давраи Истиқлол барои аз нав таҳия ва пешниҳод кардани 
грамматикаҳои илмӣ, китобҳои дарсии зинаҳои гуногун, ба вуҷуд овардани 
луғатномаҳои якзабонаи тафсирй, дузабонаю бисёрзабона ба манфиати кор 
аст. Тараққиёти имрӯзаи забони тоҷикӣ, ки дар марҳилаи нави давраи 
Истиклол қарор дорад, муносибат ва диди нави таҳқиқро талаб менамояд. Аз 
ин дидгоҳ ҳам рӯ овардан ба осори беканори давраи классикӣ зарур аст. Ба 
ин нукта таваҷҷуҳ карданамон зарур аст, ки дар таҳқиқи забоншиносӣ ҳеҷ 
асаре дуюминдараҷа буда наметавонад ва аз ин рӯ қувваҳои зиёди илмиро ба 
омӯзиши мукаммалтари осори мазкур равона кардан лозим меояд.

Дар ростои ин мубрамӣ баррасии “Вижагиҳои луғавию маъноӣ ва 
сарфии “Зафарномаи Хусравй”-ро аз тарафи Асоева Бунафша Ҷумаевна 
саривақтӣ мешуморам. Кори диссертатсионие, ки аз ҷониби муҳаққиқ дар 
самти баррасии хусусиятҳои луғавию маъной ва грамматикии асари мазкур 
ба анҷом расонидаст, барои илми забоншиносии тоҷикӣ муҳимму мубрам ба 
шумор меравад.

Дар се боби рисола муҳаққиқи дақиқназар ба масоиле даст задааст, ки 
барои истифодаи амалии онҳо ниёзи бештар аст. Бо истифода аз назарияи 
мавҷудаи забонӣ таҳқиқи пай дар пайи хусусиятҳои маъноии унсурҳои 
луғавии “Зафарномаи Хусравӣ” (аз қабили муродифоту мутазод, калимаҳои 
ҳамшакл ва сермаъно), баромади забонии калимаҳо (аслии тоҷикӣ, иқтибосии 
арабӣ ва туркӣ), қолибҳои калимасозӣ ва роҳҳои ба вуҷуд омадани вожаҳо 
сурат гирифта, дар ин замина мавқеи асари мазкур дар рушди забони адабии 
тоҷикии асрҳои нуздаҳ ва аввали асри бист муайян мегардад.

Истифодаи мавод дар мавқеъ ва таҳлилҳо дар сатҳи хуби илмӣ 
қарор гирифтаанд. Ҷобаҷогузории бобҳо ва фасҳои онҳо дуруст аст.

Автореферати диссертатсия бо забони равону фаҳмо ва фасеҳ таълиф 
гардида, бешубҳа натиҷаҳои кори диссертатсионии муаллифро инъикос 
намудааст. Аз саҳифаҳои автореферат бармеояд, ки муаллиф аз корҳои 
илмии мутахассисони соҳа бохабар аст ва дар баробари эҳтиром гузоштан 
ба андешаҳои олимон фикрҳои шахсии худро низ баён менамояд.

Муаллиф дар 13 банд натиҷаи кори тадқиқотии худро хулосабарорӣ 
кардааст, ки моҳияти корро мунъакис менамоянд.



Автореферати диссертатсияи Асоева Бунафша Ҷумаевна дар асоси 
стандартҳои мавҷудаи илмӣ ва талаботҳои КОА назди Президенти Ҷумҳурии 
Тоҷикистон таълиф шудааст.

Дар баробари ин, дар автореферати диссертатсия баъзе нуқсон ба назар 
расид, ки зикри онҳоро барои беҳбудии кор дар оянда зарур медонем.

1. Дар бахши “Асосҳои назарии таҳқиқ” номи чанде аз олимон бе зарурат 
такрор омадааст. Аз ҷумла, В. В. Виноградов, Ю. А. Гвоздарёв, 
М.Шанский ва диг.

2. Номи боби якуми диссертатсия “Мавқеи унсурҳои луғавӣ дар асар” 
номгузорӣ шудааст. Ба назари мо хуб мешуд, ки дар шакли “Мавқеи 
қабатҳои семантикӣ дар асар” таҳрир мешуд.
Ин эродҳо ислоҳшавандаанд ва моҳияти илмию дастовардҳои 

муаллифи кори диссертатсиониро кам намегардонанд ва тадқиқоте, ки Асоева 
Бунафша Ҷумаевна ба анҷом расонидааст, ҳам аз нигоҳи назариявӣ ва ҳам аз 
диди амалӣ дар забоншиносии тоҷик кори тадқиқии нав буда, аҳамияти калони 
илмӣ дорад.

Бо ҳамин, метавон ба натиҷае расид, ки кори тадқиқотии Асоева 
Бунафша Ҷумаевна дар мавзуи “Вижагиҳои луғавию маъноӣ ва сарфии 
“Зафарномаи Хусравӣ” тадқиқоти баанҷомрасида буда, автореферат муҳтавои 
асосии диссертатсияро инъикос карда, 9 мақолаи нашрнамудаи муаллифи 
диссертатсия моҳияти кори илмии ӯро муаррифӣ карда, ба талаботи КОА 
назди Президенти Ҷумҳурии Тоҷикистон пурра ҷавобгӯ мебошанд.

Бешубҳа, муаллифи диссертатсия - Асоева Бунафша Ҷумаевна барои 
дарёфти дараҷаи илмии номзади илми филология аз рӯйи ихтисоси 10.02.01 - 
Забони тоҷикӣ арзанда буда, аз раёсат ва аъзои Шурои диссертатсионии назди 
Донишгоҳи миллии Тоҷикистон хоҳиш менамоям, ки кори тадқиқотии 
муҳақкиқро дастгирӣ намоянд.

